
Faasilasilaga Faalauaitele 

Ua maitauina e le Matagaluega o Pisinisi, Alamanuia ma Leipa o loo iai nisi o loo 
faapotopotoina nisi o alo ma fanau a le atunuu ma lesitala ai, ma folafola iai aso 
e malaga ai i fafo mo galuega faavaitaimi.   

Mo le silafia o malaga uma i galuega faavaitaimi mo Ausetalia ma Niu Sila o loo 
tapenaina atu e le Matagaluega lenei. O le Matagaluega e faatinoa fesootaiga 
uma ma i latou sa resitala mai i le polokalame, mo le iloiloina, ma tapenaina 
polokalame faaleaoaoga mo faigamalaga uma. E faailoa foi e le Matagaluega 
taimi fuafuaina mo faigamalaga i vaalele pe a mautu.  

Ua maea le resitala sa faia i le masina o Aukuso ma o loo faagasolo iloiloga ma 
feutagaiga mo avanoa faigaluega. E pei foi ona faailoa muamua atu ua utiuti 
avanoa i fafo mo galuega faavaitaimi ona o tulaga o vavao Faava o Malo o loo iai 
nei ona ole faamai Koviti-19. 

O le tuualalo a le tatou Matagaluega, ia aloalo ese mai le resitala i nisi tou te le 
mautinoa o sa latou matafaioi le lesitala o tagata mo galuega faavaitaimi.  Mo le 
saogalemu ma puipuiga o oe ma seleni faaalu i au tau faavalea, e faafesootai 
mai pea le tatou Ofisa, Vaega o Galuega Faavaitaimi i le telefoni 20443, 20048 
& 26407.

